
Pasa den ikasturtean ikastetxeetan egindako diagnostiko lanari esker identifikatu genituen ekosistemen
gaiarekin zerikusia duten arazo ekosozialak:

Gure basoen egoera eskasak eragiten du espezie asko galtzeko
arriskuan egotea, eta herritarrek maila txikiagoan jasotzea ekosistema
horiek eskaintzen digutena: polinizazioa, plagen kontrol biologikoa,
paisaiaren edertasuna, edota, ura eta klimaren erregulazioa, besteak
beste.

Herriko parkeetan faunarentzat baliabideak faltatzeaz gainera (ura, egur
hila, gordelekuak, loreak...), herritarrek egiten duten erabilera txikia da
nahiz eta indargune handiak eskaini hezkuntzarako edota aisialdirako.

Arrasateko kale asko grisak dira, ez daukate zuhaitzik ez berdegunerik, ondorioz,
bero asko dagoen egunetan, oso desatsegina da kalean ibiltzea, ez dagoelako itzalik
eta gainera, estetikoki zatarra da.

Egoera honi buelta emateko lanean aritu gara ikasturte honen hasieratik, garapen iraunkorreko 15.helburuak
dioen bezala, gure ekosistemetako bizitza babestu, lehengoratu eta modu jasangarrian erabili dadila
sustatu beharra daukagulako. Horretarako, esku-hartze plana bat diseinatu genuen ikasturte hasieran eta hori
martxan jartzen aritu gara udazken honetan.



Esku-hartze plana martxan jartzen

Hona hemen gure herriko ekosistemak hobetzeko herriko ikasleekin egin ditugun esku-hartze zehatzak:

Panpa belar inbaditzailea gehiago ez hedatzeko lanak Polo Garaian eta Ziorlako balkoian

TINGURLMEN EShOLAY
Avvosoleno wasleor




Saguzarrentzat babeslekuak eraikitzea

Ekintza sorta honekin ikasturte honetako esku-hartze planak aurrera pauso handiak eman ditu, hala ere, urte
berriarekin batera, martxan jarriko ditugu ekintza gehiago. Esate baterako, prestatu ditugun saguzarren
babeslekuak herriko berdeguneetako zuhaitzetan ezarriko ditugu, eta txorientzat habi-kutxak ere jartzen
jarraituko ditugu. Gainera, zuhaitzen izen gehiago ezarriko ditugu Aldaien, Arruenan eta Gernika zumardian
zehareko zuhaitz eta zuhaixketan.

Azkenik, Udalako Ingurumen Eskolan intsektuen hotelak eraikiko ditugu ikasleekin batera eta ornogabeen
munduan sakontzeko aukera izango dugu, besteak beste.

